
				এই পাতাটির মুদ্রণ সংশোধন করা প্রয়োজন। 
সত্যেন্দ্রনাথ ও বাংলা-সাহিত্য 的教
মন্বস্তরে মরি নি আমরা মারী নিয়ে ঘর করি, বাচিয়া গিয়েছি বিধির আশিষে অমৃতের টীকা পরি’ । দেবতারে মোরা আত্মীয় জানি, আকাশে প্রদীপ জালি, আমাদেরি এই কুটীরে দেখেছি মামুষের ঠাকুরালি ; ঘরের ছেলের চক্ষে দেখেছি বিশ্বভূপের ছায়া, বাঙালীর হিয়া অমিয় মথিয়া নিমাই ধরেছে কায় । বীর সন্ন্যাসী বিবেকের বাণী ছুটেছে জগতময়,— বাঙালীর ছেলে ব্যাভ্রে বৃষভে ঘটাবে সমন্বয় ।
তপের প্রভাবে বাঙালী সাধক জড়ের পেয়েছে সাড়া, আমাদের এই নবীন সাধনা শব-সাধনার বাড়া । বিষম ধাতুর মিলন ঘটায়ে বাঙালী দিয়েছে বিয়া, মোদের নব্য রসায়ন শুধু গরমিলে মিলাইয়া ।
বাঙালীর কবি গাহিছে জগতে মহামিলনের গান, বিফল নহে এ বাঙালী জনম বিফল নহে এ প্রাণ । ভবিষ্যতের পানে মোরা চাই আশ-ভরা আহলাদে, বিধাতার কােজ সাধিবে বাঙালী ধাতার আশীৰ্ব্বাদে ।
বেতালের মুখে প্রশ্ন যে ছিল আমরা নিয়েছি কেড়ে, জবাব দিয়েছি জগতের আগে ভাবনা ও ভয় ছেড়ে ; বাচিয়া গিয়েছি সত্যের লাগি সৰ্ব্ব করিয়া পণ, সত্যে প্রণমি থেমেছে মনের অকারণ স্পন্দন । সাধনা ফলেছে, প্রাণ পাওয়া গেছে জগৎ-প্রাণের হাটে, সাগরের হাওয়া নিয়ে নিশ্বাসে গম্ভীরা নিশি কাটে ;

